Legebiltzarreko Erregelamenduko 129. artikuluan ezarritakoa betez, irisgarritasun unibertsalari eta oztopo fisiko eta zentzumenezkoak kentzeari buruzko Foru Lege proposamenari aurkezturiko zuzenketak Nafarroako Parlamentuko Aldizkari Ofizialean argitara daitezen agindu dut. Proposamen hori 2009ko ekainaren 19ko 63. Nafarroako Parlamentuko Aldizkari Ofizialean argitaratu zen.

Iruñean, 2010eko otsailaren 11n

Lehendakaria: Elena Torres Miranda

1. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

I. titulua aldatzeko zuzenketa. Proposatzen da izenburuan “eta esparrua”ren ordez “eta printzipioak” jartzea, halako moldez non I. titulua honela geldituko den:

“I. TITULUA
Foru Legearen xedea eta printzipioak”

Zioak: Foru lege proposamenaren testua hobetzen du.

2. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

I. tituluko I. kapituluaren barrenean artikulu berri bat gehitzeko zuzenketa. Honako testu hau izanen du:

“XX. Artikulua. Printzipioak.

Hona hemen foru lege honek oinarri dituen printzipioak:

A. Irisgarritasun unibertsala: inguruneek, prozesuek, ondasunek, produktuek eta zerbitzuek zein objektuek, tresnek, bitartekoek eta gailuek bete behar duten baldintza, pertsona orok ulertu eta erabiltzeko modukoak izateko, segurtasun eta erosotasun egoeran eta ahalik eta autonomia eta naturaltasun handienaz betiere. Ororentzako diseinua estrategia du abiapuntu, eta ulertzen da hori ez dela eragozpen izanen erabaki beharrekoak diren arrazoizko egokitzapenak egiteko.

B. Ororentzako diseinua: halako produktu, zerbitzu eta inguruneak proiektatzea eta merkaturatzea non irisgarriak eta ahalik eta erabiltzaile gehienek erabiltzeko modukoak izanen baitira. Produktu, zerbitzu edo ingurune bat guztientzako diseinatua izateko gomendagarriak diren arauak honakoak dira: erabilera parekagarrikoa izatea, bai eta malgua, sinplea eta intuitiboa; informazio hautemangarria eta errakuntza-tolerantzia eskaintzen duena, eta irismen nahiz erabilerarako ahalegin fisiko, tamaina eta espazio txikiak eskatzen dituena.

C. Gizarteratzea: prozesu bat, zeinaren bitartez gizabanakoek erabat hartzen baitute parte bizi diren gizartean, edo ahalmen bat, bizitza ekonomiko, politiko eta kulturalean modu eraginkorrean parte hartzekoa. partaidetasun-prozesua ulertzen da prozesu gisa, zeinaren bitartez kontrolari eusten baitzaio bizitza sozial, politiko eta ekonomikoari eragiten dioten ekimen, erabaki eta baliabideen gain. Gizarteratzeak honako egintza hauek erakartzen ditu:

1. Lege-aldaketak.

2. Ezgaituek berek edo beren erakundeek parte hartzea.

3. Ezgaituek osatzen duten giza taldearen trebetasunak eta gaitasunak sustatzea.

4. Erkidego-izaerako loturak sortu eta sendotzea.

5. Ezgaitasun-egoeraren ondoriozko kalteberatasun-faktoreak murriztea.

6. Baliabideen aprobetxamenduan berrikuntza eta optimizazioa sustatzea.

7. Helburu kualitatiboei lehentasuna ematea kuantitatiboen gainean.

8. Ikusmolde dimentsioaniztuna eta/edo diziplinartekoa ezartzea.

9. Beharrizan berezietarako berariazko erantzunak taxutzea.

10. Eragileen inplikaziorik handiena sustatzea (departamentuak, alorrak, entitateak, erakundeak).

D. Aukera-berdintasuna: ezintasunen batean oinarritutako ezein bereizkeriarik ez egotea, zuzenekorik zein zeharkakorik, eta ekintza positiboko neurriak hartzea, ezintasunen bat duten pertsonek bizitza politikoan, ekonomikoan, kulturalean eta sozialean osoki parte hartzeko izan litzaketen edo dituzten desabantailak saihestu edo berdintzeko.

E. Bizitza beregaina: halako egoera non ezintasunen bat duten pertsonek euren bizitzaren gainean erabakitzeko ahalmena erabiltzen duten, eta komunitateko bizitzan parte hartze aktiboa duten, nortasuna libreki garatzeko eskubidearekin bat.

F. Elkarrizketa zibila: halako printzipioa zeinaren bitartez ezgaitasunen bat duten pertsonak eta haien familiak ordezkatzen dituzten erakundeek parte hartzen baitute, legeek eta gainerako arau-xedapenek ezarritakoari jarraituz, ezgaitasunen bat duten pertsonen alorrean garatzen diren politika ofizialen prestaketa, gauzatze, jarraipen eta ebaluazioan.

G. Arrazoizko egokitzapenak: ingurune fisikoa, soziala eta jarrerazkoa ezintasunen bat duten pertsonen behar espezifikoetara egokitzeko neurriak, zeinen bitartez modu eragingarri eta praktikoan eta aldaketa gehiegi egin beharrik gabe irisgarritasuna erraztea edo ezintasunen bat duen pertsonak gainerako herritarren baldintza beretan parte hartu ahal izatea lortuko baita.

H. Normalizazioa: halako printzipioa zeinaren arabera bizitza normala egin ahal izan behar baitute ezintasunen bat duten pertsonek, beren irismenean izanez beste edozein pertsonak eskueran dituen leku, esparru, ondasun eta zerbitzuak.

I. Zeharkakotasuna: halako printzipioa zeinaren arabera administrazio publikoek egiten dituzten jarduerak ez baitira mugatzen beren-beregi pertsona hauentzat pentsaturiko plan, programa eta ekintza berariazkoetara, baizik eta barnean hartzen baitituzte izaera orokorreko politikak eta ekintza-ildoak, jarduera publikoaren edozein esparrutakoak, betiere aintzat harturik ezgaitasunen bat duten pertsonen beharrizanak eta eskaerak.”

Zioak: Foru lege proposamenaren testua hobetzen du.

3. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

2. artikuluari gehiketa egiteko zuzenketa.

2. artikuluaren amaieran honako testua gehitzea proposatzen da:

“Horrela, foru lege honen aplikazio-eremua honakoa izanen da:

a) Telekomunikazioak eta informazioaren gizartea.

b) Urbanizatutako gune publikoak, azpiegiturak eta eraikuntzak.

c) Garraiobideak.

d) Jendearentzat eskuragarri dauden ondasunak eta zerbitzuak.

e) Administrazio publikoekiko harremanak.

f) Unibertsitateak eta hezkuntza-sistema”.

Zioak: Foru lege proposamenaren testua hobetzen du.

4. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

3. artikulu osoa kentzeko zuzenketa.

Zioak: Kontu oso teknikoa da, zeresana duten sektoreen adostasunarekin bere garaian arautu beharko dena.

5. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

4. artikulu osoa kentzeko zuzenketa.

Zioak: Kontu oso teknikoa da, zeresana duten sektoreen adostasunarekin bere garaian arautu beharko dena.

6. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

5. artikulu osoa kentzeko zuzenketa.

Zioak: Kontu oso teknikoa da, zeresana duten sektoreen adostasunarekin bere garaian arautu beharko dena.

7. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

6. artikulu osoa kentzeko zuzenketa.

Zioak: Kontu oso teknikoa da, zeresana duten sektoreen adostasunarekin bere garaian arautu beharko dena.

8. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

II. titulua aldatzeko zuzenketa.

II. tituluaren izena halako moduz aldatuko da non honela geldituko baita:

“II. TITULUA
Aplikatzekoak diren xedapen, arau eta
neurri orokorrak eta berariazkoak”

Zioak: Foru lege proposamenaren testua hobetzen du.

9. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

9. artikulua aldatzeko zuzenketa.

9. artikuluaren izenburuan ondokoa gehitzea: “Irisgarritasun globalaren kudeaketa”, halako moldez non 9. artikuluaren izenburua honela geldituko baita:

“9. artikulua. Irisgarritasun globalaren kudeaketa eta erregelamendu bidezko garapena”.

Zioak: Foru lege proposamenaren testua hobetzen du.

10. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

9. artikulua aldatzeko zuzenketa. Lehenbiziko lerrokadaren amaieran, “Oztopo Fisikoen eta Zentzumen Oztopoen Departamentu arteko Batzordeari” espresioaren ordez honako hau ipiniko da: “berariaz horretarako eratuko den Irisgarritasuna eta Ezgaitasunen bat duten Pertsonen Aukera-berdintasuna Sustatzeko Kontseiluari kontsulta egin ondoren”.

Zioak: Foru lege proposamenaren testua hobetzen du, xedea baita sektorea ordezkatzen duten entitateei partaidetza eskaintzea.

11. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

9. artikuluari gehiketa egiteko zuzenketa. 9. artikuluaren amaieran honako testua gehitzea proposatzen da:

“Betiere, Foru Komunitateko administrazio publikoek honako arau hau bete beharko dute: UNE 170001-2:2001, Irisgarritasun globala. Inguruaren irisgarritasuna errazteko irizpideak eta 2. zatia: irisgarritasun globala kudeatzeko sistema. Irisgarritasun globala kudeatzeko sistema bat ezartzea beharrezkoa izanen da eraikitako ingurunearen edozein alde, ondasunak eta zerbitzuak irismenean edukitzeko aukerak bermatzeko, bai eta pertsona guztiek haiek autonomia handiagoz erabili ahal izatea ere, alde batera utzirik beren adina edo balizko ezgaitasuna”.

Zioak: Foru lege proposamenaren testua hobetu egiten du, administrazio publikoek berariazko araudirik egin ezean nahitaezkoa den UNE arau bat jasotzen baita.

12. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

9. artikuluaren ondoren artikulu berri bat gehitzea, honako testua izanen duena:

“xxx. Artikulua. Diskriminazioaren aurkako neurriak eta ekintza positiboko neurriak.

Diskriminazioaren aurkako neurriak.

1. Diskriminazioaren aurkako neurritzat jotzen dira helburu gisa daukatenak saihestea edo zuzentzea ezgaitasunen bat duen pertsona bat zuzenean nahiz zeharka onberatasun gutxiagoz tratatua izatea halakorik ez duen beste pertsona bat baino, antzekoa edo konparagarria den egoera batean.

2. Diskriminazioaren aurkako neurritzat joko dira jazarpen-ekintzak debekatzen dituztenak, eta exijitzen dutenak irisgarritasun unibertsala, ororentzako diseinua eta, irisgarritasun unibertsala exijitzea posible ez denean, arrazoizko egokitzapenak egin beharra, pertsona guztien erabilera eta irismena erdiesteko. Administrazio publiko eskudunek laguntza publikoen araubide bat ezarri ahalko dute, arrazoizko egokitzapenak egin beharretik eratorritako kostuei aurre egiten laguntzeko.

Ekintza positiboko neurriak.

1. Ekintza positiboko neurritzat jotzen dira berariazko laguntza batzuk, bideratuta daudenak ezgaitasunen bat duten pertsonek bizitza politiko, ekonomiko, kultural eta sozialean txertatzeko eta osoki parte hartzeko dauzkaten desabantailak edo zailtasun bereziak prebenitu edo berdintzera, ezgaitasun-mota eta –gradu ezberdinak aintzat harturik.

2. Ekintza positiboko neurriak mamitu ahalko dira laguntza osagarrietan eta arau, irizpide eta jokabide onuragarriagoetan. Laguntza osagarriak honakoak izan ahalko dira: laguntza ekonomikoak, laguntza teknikoak, laguntza-zerbitzu pertsonala, zerbitzu espezializatuak eta komunikaziorako laguntza eta zerbitzu osagarriak.

Oinarrizko baldintzak.

Oinarrizko irisgarritasun-baldintzek eta diskriminaziorik ezari buruzkoek neurri zehatzak, 3. artikuluan adieraziak, ezarriko dituzte esparru edo arlo bakoitzerako, diskriminazioak prebenitu edo ezabatzeko, eta desabantailak edo zailtasunak berdintzeko. Xedapenak ezarriko dira honako alderdiei buruz, gutxienez ere:

a) Sektore edo arloan erabilitako eraikin eta inguruneen, tresna, ekipo eta teknologien eta ondasun nahiz produktuen irisgarritasun-betekizunak. Bereziki, instalazioen oztopoak kentzea eta ekipoak nahiz tresnak egokitzea.

b) Esparru edo alor bakoitzeko baliabideen irismen-, partaidetza- eta erabilera-baldintzarik onuragarrienak eta arau, irizpide eta jokabideetan diskriminaziorik ez egoteko baldintzak.

c) Laguntza osagarriak, hala nola laguntza ekonomikoak, sostengurako laguntza teknologikoak, zerbitzu edo tratamendu espezializatuak eta bestelako zerbitzu pertsonalak.

d) Barne-arauak ezartzea enpresetan edo zentroetan, ezintasunen bat duten pertsonek irisgarritasun unibertsalari dagokionez pairatzen dituzten desabantailen edo diskriminazio-egoera orokorren ezabaketa sustatzen dutenak edo helburu horretarako pizgarri direnak.

e) Irisgarritasun-betekizunak ezartzeko eta baldintzarik onuragarrienak eta diskriminazioaren aurkakoak ezartzeko planak eta egutegia.

f) Kasuko esparruan irisgarritasuna eta diskriminaziorik eza sustatzeko baliabideak eta bitartekoak, pertsonalak nahiz materialak.

Oinarrizko irisgarritasun-baldintzak eta diskriminazioaren aurkakoak araututa daude Aukera Berdintasunari, Diskriminazio Ezari eta Irisgarritasun Unibertsalari buruzko Legea garatzeko araudian, zeina lege honek bereganatu beharko baitu”.

Zioak: Foru lege proposamenaren testua hobetzen du, diskriminazioaren aurkako neurriak eta ekintza positiboko neurriak jasotzen dituenez.

13. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

III. tituluko I. kapituluari gehiketa egiteko zuzenketa. Goiburuari “eta parte-hartzea” espresioa gehituko zaio, halako moldez non III. Tituluko I. kapitulua honela geratuko baita:

“I. KAPITULUA
Sustapena, bultzada eta parte-hartzea”

Zioak: Foru lege proposamenaren testua hobetzen du, ukitua gertatzen den sektorearen parte-hartzearen existentzia jasotzen duenez.

14. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

10. artikuluari gehiketa egiteko zuzenketa. 10. artikuluari lau lerrokada berri gehitzea, eta artikulu horretako lerrokada guztiei dagokien zenbaketa egitea; horrenbestez, bigarren lerrokada bosgarren bihurtuko da, ordenaturiko zenbaketa berriaren arabera. 10. artikuluaren testua honela geratuko da, lau lerrokada berriak txertatu ondoren:

“10. artikulua.

1. Administrazio publikoek irisgarritasun unibertsala eta ororentzako diseinua bermatu beharko dituzte lege honetan deskribaturiko alorretan, titulartasun publikokoak edo pribatukoak izanda ere. Horretarako, exijitu beharko dute proiektuak egokitu daitezen foru lege honetan eta berori garatuko duten erregelamenduetan ezarritako parametroetara.

2. Sentsibilizazioa, prestakuntza eta diskriminaziorik ezaren nahiz aukera-berdintasunaren sustapena, irisgarritasun unibertsalarekin batera, gizarteko sektore guztienganaino iristea lortzeko premiazko ekintzak dira, eta ezgaitasunen bat duten pertsonek beren ekarpenak beharrezkoak diren esparru guztietan parte har dezaten sustatuko da.

3. Administrazio publikoek garatu eta sustatuko dituzte informazio-jarduerak, sentsibilizazio-kanpainak, prestakuntza-ekintzak eta aukera-berdintasunaren eta diskriminaziorik ezaren sustapenerako beharrezkoak diren bestelakoak.

4. Horretarako, sustapen-lana eginen da, ezgaitasunen bat duten pertsonek nork bere kasa nahiz beren ordezkaritza-erakundeen bitartez parte har dezaten, ezgaitasunarekin zerikusia duen orotan, haiek zeresana daukateneko erabakien prestakuntzan, taxuketan eta hartzean, eta administrazio publikoen zeregina da, bakoitzaren eskumenen esparruan, parte-hartze hori egiazkoa eta eraginkorra izan dadin ziurtatzeko baldintzak sustatzea. Era berean, aurreikusten da pertsona horiek presentzia iraunkorra izatea administrazio publikoetako partehartze- eta aholkularitza-organoetan, baldin eta organo horien eginkizunek zuzeneko zerikusia badute ezgaitasunen bat duten pertsonentzat eta beren familientzat lehentasunezko interesa duten alorretan eragina duten gaiekin.

5. Administrazio publikoek sustatuko dituzte ezgaitasunen bat duten pertsonen bizitza beregaina errazteko beharrezkoak diren jarduerak, parte hartzea eta onartuak izatea eskatzen duten pertsonek horretarako aukera izan dezaten behar diren baldintzak ezartzen dituzten programen bitartez.

6. Administrazio publikoek erraztasunak eta laguntza eman dizkiote araudi teknikoaren garapenari, eta dagoen araudiaren berrikuspenari, halako moldez non ziurtatuko baita diskriminaziorik ez egotea teknologia, produktu, zerbitzu eta ondasunen prozesu, diseinatze eta garapenean, horretarako lankidetzan arituz normalizazio- eta zertifikazio-entitate eta erakundeekin eta zeresana duten eragile guztiekin, ezgaitasunen bat duten pertsonen bizitza-kalitatea ziurtatzearren.”

Zioak: Foru lege proposamenaren testua hobetzen du, ukitua gertatzen den sektorearen parteh-hartzearen existentzia jasotzen duenez.

15. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

11. artikulu osoa kentzeko zuzenketa.

Zioak: Kontu oso teknikoa da, zeresana duten sektoreen adostasunarekin bere garaian arautu beharko dena.

16. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

12. artikulu osoa kentzeko zuzenketa.

Zioak: Kontu oso teknikoa da, zeresana duten sektoreen adostasunarekin bere garaian arautu beharko dena.

17. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

III. tituluko II. kapituluari gehiketa egiteko zuzenketa. Goiburuari “eta defentsa-neurriak” espresioa gehituko zaio, halako moldez non III. tituluko II. kapitulua honela geratuko baita:

“II. KAPITULUA
Betetzea, kontrola eta defentsa-neurriak”

Zioak: Foru lege proposamenaren testua hobetzen du, arbitraje-aukeraren existentzia jasotzen duenez.

18. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

13. artikuluaren ondoren artikulu berri bat gehitzea, honako testua izanen duena:

“XX. Artikulua. Arbitrajea

Alderdiek beren burua arbitraje-sistemaren esanetara jartzea borondatezkoa izanen da, eta espresuki adieraziko da, idatziz.

Arbitraje-organoak osatuko dituzte interesdun diren sektoreen ordezkariek, ezgaitasunen bat duten pertsonak eta beren familiak ordezkatzen dituzten erakundeen ordezkariek eta dagokien eskumen-esparruan jarduten ari diren administrazio publikoen ordezkariek. Aukera-berdintasunerako, diskriminazioaren aurkako eta irisgarritasun unibertsalerako arbitraje-batzordea da arbitraje-sistemako kudeaketa- eta administrazio-organo kolegiatua. Foru Komunitatean aukera-berdintasunerako, diskriminazioaren aurkako eta irisgarritasun unibertsalerako arbitraje-batzorde bat eratuko da, zeinaren jardueraren lurralde-esparrua bat etorriko baita Nafarroaren lurraldearekin.

Arbitraje-sistemaren langai izanen dira ezintasunen bat duten pertsonen aukera-berdintasunari, diskriminaziorik ezari eta irisgarritasun unibertsalari dagokienez sortzen diren kexak eta erreklamazioak.

Desadostasunak honako gai hauetakoren bati buruzkoak izanen dira:

a) Telekomunikazioak eta informazioaren gizartea.

b) Urbanizatutako gune publikoak, azpiegiturak eta eraikuntzak.

c) Garraiobideak.

d) Ondasun higigarri eta higiezinak, produktuak, zerbitzuak, jarduerak edo funtzioak, kontsumitzaileei azken erabiltzaile gisa zuzenean merkaturatzen zaizkienak, eta pertsona fisiko edo juridikoek, norbanakoek nahiz kolektiboek, profesionalek edo establezimendu publiko edo pribatu, finko nahiz ibiltarietako titular direnek, produzitzen, eskuratzen, hornitzen edo igortzen dituztenak, zuzenbide pribatuko araubidean.

e) Zuzenbide pribatuaren alorreko harremanak administrazio publikoekin.

Ezgaitasunen bat duten pertsonentzat inguruneak, produktuak, ondasunak eta zerbitzuak inportatu, produzitu, hornitu edo eskuratzen dituzten izaera pribatuko pertsona fisiko edo juridikoek iragarri ahalko dute Nafarroako Foru Komunitatearen esparruko aukera-berdintasunari, diskriminazio-ezari eta irisgarritasun unibertsalari buruzko arbitraje-sistemari men egiten diotela, ezgaitasunarekin loturiko aukera-berdintasun, diskriminazio-ez eta irisgarritasun unibertsalaren alorreko gero bateko desadostasunei dagokienez. Halaber, ezgaitasunen bat duten pertsonak eta beren familiak ordezkatzen dituzten erakundeek, bai eta irabazi-asmorik gabeko izaera ekonomikoko erakundeek ere, iragarri ahalko dute arbitraje-sistemari men egiten diotela”.

Zioak: Foru lege proposamenaren testua hobetzen du, alderdientzat borondatezkoa den arbitraje-sistema bat ezartzen duenez.

19. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

14. artikuluaren aurretik artikulu berri bat gehitzea, honako testua izanen duena:

“XX. Artikulua. Legitimazio aktiboa

Ukituak diren pertsonen banako legitimazioa ezertan galarazi gabe, eskubide eta interes zilegi kolektiboen defentsarako legalki gaituak diren pertsona juridikoek prozesu batean jardun ahalko dute horretarako baimena ematen duten pertsonen izenean eta interesen alde, haien eskubide indibidualak defendatuz eta xedetzat izanik aukera-berdintasunerako eta diskriminatua ez izateko eskubidea bermatzea; jardun horren eraginek pertsona horiek ukituko dituzte”.

Zioak: Foru lege proposamenaren testua hobetzen du, defentsa prozesaleko jarduketetarako legitimazio-sistema bat ezartzen duenez.

20. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

14. artikuluaren aurretik artikulu berri bat gehitzea, honako testua izanen duena:

“XX. Artikulua. Legitimazio pasiboa

Demandatuak izan ahalko dira halako pertsona edo entitateak non, ezgaitasunen bat duten pertsonak diskriminazio-egoeretan ipiniz, foru lege honetan aitorturiko aukera-berdintasunaren eta irisgarritasun unibertsalaren printzipioak urratzen baitituzte.”

Zioak: Foru lege proposamenaren testua hobetzen du, defentsa prozesaleko jarduketetarako legitimazio-sistema bat ezartzen duenez.

21. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

14. artikuluan gehiketa egitea. 14. artikuluaren amaieran honako testu hau gehitzea:

“Arau-hausteak izan daitezke:

A) Arinak: lege honek ezarritakoarekiko begiramen-eza irregulartasun formal bat denean.

B) Larriak:

a) Diskriminaziozko ekintzek edo ez-egiteek zuzenean nahiz zeharka eragiten dutenean ezgaitasunen bat duen pertsonari emandako tratua gutxiago faboragarria izatea antzekoa edo konparagarria den egoera batean dagoen beste pertsona bati emandakoa baino.

b) Lege honetako 2. artikuluko G letran definituriko arrazoizko egokitzapeneko neurriak hartzeko ukoa eta irisgarritasun-betekizunak urratzea.

c) Arau honetako xedapenak betetzeko beharrezkoak diren eskumenak dauzkaten organoek ezartzen duten berariazko administrazio-betekizun bat ez betetzea.

d) Ezgaitasunen bat duen pertsonaren gain edo inolako lege-ekintzarik abiarazi duten edo abiarazi nahi duten beste pertsona fisiko edo juridiko batzuen gain egindako edozein presio-mota.

C) Oso larriak:

a) Ez-betetze errepikatua, arau honetako xedapenak betetzeko beharrezkoak diren eskumenak dauzkaten organoek ezartzen dituzten berariazko administrazio-betekizunena.

b) Edozein presio-mota, arau honetan eta bere garapen-arauetan jasotako neurrien exekuziorako administrazio-botereen erabileraren esparruan diharduten agintarien gain ezarritakoa”.

Zioak: Foru lege proposamenaren testua hobetzen du, arau-hausteen sistema bat ezartzen duenez.

22. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

16. artikulua aldatzeko zuzenketa. 16. artikuluaren testua osoki aldatzea. Honela geldituko litzateke:

“16. artikulua. Irisgarritasun Unibertsalerako eta Ezgaitasunen bat duten Pertsonen Aukera-berdintasunerako Kontseiluaren eraketa eta funtzionamendua.

1. Irisgarritasun Unibertsalaren eta Ezgaitasunen bat duten Pertsonen Aukera-berdintasunaren Sustapenerako Kontseilua eratuko da, Lehendakaritza Departamentuari atxikitako aholkularitza- eta partaidetza-organo gisa; bertan izanen dira zeresana duten Nafarroako Gobernuko departamentuen ordezkariak, eta horiez gain, ordezkaritzarik handieneko elkarteak, xede gisa dutenak ezgaitasunen bat duten pertsonen eskubideak defenditzea; halaber, kontseilu horretan izanen dira kontsumitzaile eta erabiltzaileen erakundeak eta inguruneak, produktuak, ondasunak eta zerbitzuak inportatzen, produzitzen, hornitzen edo eskuratzen dituzten izaera pribatuko pertsona fisiko edo juridikoen elkarteak.

2. Kontseiluaren osaera: Kontseiluko lehendakari izanen da Lehendakaritzako kontseilaria, eta horrez gain, honakoak izanen dira kontseilukide:

a) Honako alor hauetako bakoitzetik Nafarroako Gobernuaren ordezkari bana, gutxienez ere zuzendari nagusi baten mailakoa: Antolamendua eta Etxebizitza; Berrikuntza; Gizarte Gaiak; Hezkuntza; Osasuna; Herri Lanak eta Garraioak; Ekonomia eta Kultura.

b) Ezgaitasunen bat duten pertsonen alorrean ordezkaritza zabalenekoak diren irabazi-asmorik gabeko entitateen hiru ordezkari.

c) Ordezkaritza zabalenekoak diren kontsumitzaile- eta erabiltzaile-elkarteen bi ordezkari.

d) Inguruneak, produktuak, ondasunak eta zerbitzuak inportatzen, ekoizten, hornitzen edo eskuratzen dituzten izaera pribatuko pertsona fisiko nahiz juridikoen elkarteen hiru ordezkari.

3. Kontseiluak eginkizun hauek izanen ditu:

a) Foru lege honetan eta bera garatzeko eginen diren erregelamenduzko xedapenetan ezarritakoa bete dadin sustatzea.

b) Hura betetzeko betebeharra duten entitate edo pertsonei aholkua ematea gaia dela-eta gerta daitezkeen arazo guztietan.

c) Teknika arloko aurrerapenak aztertu eta biltzea, bai eta foru lege hau zein berau garatzen duten erregelamenduak aplikatzean jasotako iradokizunak ere, eta, halaber, legearen helburuak betetzeko behar adina neurri har daitezen bultzatzea.

d) Foru lege honen eta berau garatzen duten erregelamenduzko xedapenen edukia berrikustea eta haien aplikazioaren eraginkortasuna egiaztatzea, bidezkoak diren aldaketak proposatze aldera, lorturiko esperientzian eta eraginkorrak izan diren aurrerapenetan oinarrituta.

e) Zaintza eta kontrol lanak egitea, foru lege honetan deskribaturiko eskumen-esparruetako inguruneetan irisgarritasun unibertsalari eta ororentzako diseinuari buruzko baldintzak bete egiten direla egiaztatzeko, eta, beharrezkoa bada, zigor espedientea abia dezaten proposatzea erakunde eskudunei.

f) Urtean urteko txosten bat egitea, lege honetako xedapenen betetze-mailari buruz, eta ondoren Parlamentura bidaltzea txosten hori.

g) Arbitraje-batzordeak ezartzea eta arbitraje-sistemari buruzko auzien betetzearen jarraipena egitea.

h) Bere antolamendu- eta funtzionamendu-erregelamendua onestea”.

Zioak: Foru lege proposamenaren testua hobetzen du, irisgarritasun unibertsala eta aukera-berdintasuna sustatzeko kontseilu bat eratzen baitu.

23. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Lehen xedapen gehigarria aldatzeko zuzenketa. Lehenbiziko xedapen gehigarriko bigarren lerrokadan “hiru hilabete” jartzen duen tokian “sei hilabete” jartzea.

Zioak: Arrazoizkoa dirudi Nafarroako Gobernuaren aldetik, edo bere departamentu eskudunaren aldetik, denbora gehiago egotea kasuko jarduketa-plana aurkezteko.

24. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Bigarren xedapen gehigarriko lehen lerrokada aldatzeko zuzenketa.

Bigarren xedapen gehigarriko lehen lerrokadaren testu osoa honako testuarekin ordeztea:

“Bigarren xedapen gehigarria.

1. Igogailua instalatzea nahitaezkoa izanen da behe-solairua eta jasotako hiru solairu edo gehiago dituzten obra berriko eraikinetan, etxebizitza baterako sarrera hirugarren solairu jasoan edo solairu hori baino gorago dagoenean.

Behe solairua eta jasotako solairu bat edo bi dauzkaten obra berriko eraikinetan, nahitaezkoa izanen da igogailu bat instalatzeko modua emanen duen espazio bat erreserbatzea, baldin eta bi etxebizitza edo gehiagotarako sarbide diren eskailerak badaude.

Jadanik eginda dauden etxebizitzetan, Jabetza Horizontalari buruzko Legeak araututakoari eutsiko zaio, bai eta aplikatzekoak diren foru araudiaren bidezko eguneratzeetan araututakoari ere”.

Zioak: Foru lege proposamenaren testua hobetzen du.

25. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Xedapen gehigarria gehitzeko zuzenketa. Hona testua:

“Hirugarren xedapen gehigarria. Gorrei, entzumen-ezgaitasunak dituztenei eta gor-itsuei dagozkien irisgarritasun unibertsaleko eta ororentzako diseinuko alderdiak egokitu beharko zaizkio urriaren 23ko 27/2007 Legeak ezarritakoari, zeinaren bitartez aitortzen baitira Espainiako zeinu-hizkuntzak eta arautzen baitira gorren, entzumen-ezgaitasunak dituztenen eta gor-itsuen ahozko komunikazioari laguntzeko bitartekoak, bai eta hura garatzen duen araudiak ezarritakoari ere”.

Zioak: Foru lege proposamenaren testua hobetzen du, entzumen-ezgaitasuna duten, gor diren eta gor-itsu diren pertsonei laguntzeko bitartekoei buruz erregelamendu-garapenari dagokion ikuspegi bat aintzat harrarazten baitu.

26. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Xedapen gehigarria gehitzeko zuzenketa. Hona testua:

“Laugarren xedapen gehigarria. Sustapen publikoko etxebizitzetatik ezgaituentzat erreserbaturiko ehunekoak etxebizitza horien barnealdea behin betiko banaketarik gabe mantendu beharko du, gutxienez ere eskaintza publikotik sei hilabete igaro bitartean, esleipen-hartzailearen ezgaitasunaren ondoriozko beharrizanetara egokituak izateko. Kasua bada, sustatzailea behartuta egonen da egokitzapen horiek egitera. Foru Gobernuak sei hilabeteko epean arautuko ditu beharrezkoak diren gutxieneko egokitzapenak”.

Zioak: Proposaturiko foru legearen testua hobetzen du, beharrezkotzat ezartzen baitu babes ofizialeko etxebizitzei dagozkien neurriak arautzea, bai eta etxebizitza horiek ezgaitasunen bat duten pertsonei egokitzea ere.

27. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Lehenengo xedapen iragankorra aldatzeko zuzenketa. Lerrokadaren amaieran, legearen izenburua ordeztu edo zuzendu egiten da, halako moldez non behin betiko izenburuarekin bat etorriko baita:

“[...] egokitu egin beharko dira irisgarritasun unibertsalari eta pertsona ororentzako diseinuari buruzko foru lege honetan xedatutakora”.

Zioak: Foru legearen izenburua teknikoki zuzentzea besterik ez.

28. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Xedapen iragankor berri bat gehitzeko zuzenketa. Hona testua:

“Bigarren xedapen iragankorra

Une honetan aplikatzekoak diren irisgarritasun-arauek erabateko indarra izanen dute lege honetan ezarritako arau-garapenek indarra hartzen ez duten bitartean”.

Zioak: Foru lege proposamenaren testua hobetzen du, zenbait alderdi argitzen baititu gaur egun jadanik aplikaturiko neurrien indarraldiari buruz.

29. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Xedapen iragankor berri bat gehitzeko zuzenketa. Hona testua:

“Hirugarren xedapen iragankorra. Foru lege honetako lehenbiziko eranskinean xedaturikoa garatuko da egoki den erregelamendu-prozeduraren bitartez”.

Zioak: Foru lege proposamenaren testua hobetzen du, beharrezkotzat ezartzen baitu garraio-txartelari dagozkionak garatzeko erregelamendu-prozedura bat aurrera eramatea.

30. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Azken xedapenetatik lehena aldatzeko zuzenketa. Azken xedapenetatik lehenaren bigarren idatz-zatia zeharo aldatzea, honela gera dadin:

“2. Nafarroako Gobernuak, gehienez ere foru lege honek indarra hartu eta hilabeteko epean, eta ukituriko alderdiekin adosturik, irisgarritasun unibertsala eta aukera-berdintasuna sustatzeko kontseilua eratuko du, ezgaitasunen bat duten pertsonentzat.”

Zioak: Foru lege proposamenaren testua hobetzen du, zenbait alderdi argitzen baititu gaur egun jadanik aplikaturiko neurrien indarraldiari buruz.

31. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Zioen azalpenari kenketa egiteko zuzenketa. Honako lerrokada hau kentzea:

“Espainiako Konstituzioak 49. artikuluan botere publikoak premiatzen ditu ezgaitasunen bat duten pertsonak integratzeko politika egitera, pertsona horiek gainerako herritarren eskubide berak baliatu ahal izan ditzaten”.

Zioak: Zuzendutako testuan jadanik sartua izan den ideia bat errepikatzen du.

32. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Zioen azalpena aldatzeko zuzenketa. Zioen azalpeneko azken-aurreko lerrokadaren barrenean, honako ordezpen hau egitea: “Halaber, zenbait eginkizun osagarri esleitzen zaizkio jarraipen batzorde bati, zeinak jasoko baitu Ezintasunen bat duten pertsonen aukera berdintasunerako, bereizkeriarik ezerako eta nonahi ibiltzeko aukeretarako abenduaren 3ko 51/2003 Legearen 15. artikuluan adierazitako espiritua, alegia ezgaitasunen bat dutenen sektoreak dagozkion politiketan parte hartzeari buruzkoa” dioen testuaren ordez, beste bat ipintzea. Honako hau, hain zuzen:

“Halaber, irisgarritasun unibertsalerako eta ezgaitasunen bat duten pertsonentzako aukera-berdintasunerako kontseiluari jarraipen-zeregina eta bete behar dituen zeregin osagarriak esleitzen zaizkio. Kontseilu horrek jasoko du Ezintasunen bat duten pertsonen aukera berdintasunerako, bereizkeriarik ezerako eta nonahi ibiltzeko aukeretarako abenduaren 3ko 51/2003 Legearen 15. artikuluan adierazitako espiritua; alegia, ezgaitasunen bat dutenen sektoreak dagozkion politiketan parte hartzeari buruzkoa”.

Zioak: Foru lege proposamenaren testua hobetzen du.

33. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Zioen azalpenari gehiketa egiteko zuzenketa. Lerrokada bat gehitzea, honela hasten den lerrokadaren aurretik: “Hogei urte baino gehiago igaro dira Oztopo Fisikoei buruzko Legea onetsi zenetik...”.

Gehitu beharreko testua:

“Irisgarritasun unibertsala nahitaezko baldintza da gizartea osatzen duten pertsona guztiek aukera-berdintasunean beren eskubideak erabili ahal izateko, eta haien giza duintasunaren nahiz beren nortasunaren garapen aske eta osoa erdiesteko”.

Zioak: Foru lege proposamenaren testua hobetzen du.

34. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Zioen azalpenari gehiketa egiteko zuzenketa. Zioen azalpenari lerrokada bat gehitzea, honela hasten den lerrokadaren aurretik: “Nafarroako Foru Eraentza Berrezarri eta Hobetzeari buruzko abuztuaren 10eko 13/1982 Lege Organikoa...”.

Gehitu beharreko testua:

“1978ko Espainiako Konstituzioak bere artikuluetan zehar zenbait arau jasotzen ditu, zeinetan, modu ezberdinetan, pertsona guztien eskubideak defendatu eta babestu egiten baitira, edozein dela ere pertsona horien egoera fisikoa, burukoa edo soziala.

Horrela, 1. artikuluak herritar guztien berdintasuna eta askatasuna ezartzen ditu, eta zuzenbide-estatu sozial eta demokratikoaren eredua aitortzen da.

9.2 artikuluak botere publikoak behartzen ditu bideak jartzera norbanakoen nahiz taldeen askatasuna eta berdintasuna bene-benetakoak izan daitezen; askatasun eta berdintasun xede hori galarazten edo osotara garatzea zailtzen duten oztopoak kentzera, eta herritar guztiei aukera egokia ematera bizitza politiko, ekonomiko, kultural eta sozialean parte hartzeko.

Horrela, bada, askatasun eta berdintasun printzipioa irisgarritasun unibertsalarekin elkartu behar da, zeren eta, zenbait kasutan, bata ezin izanen baita bestea gabe existitu.

Bestalde, Konstituzioko 49. artikuluaren arabera, botere publikoek aurreikuspen, tratamendu, errehabilitazio eta gizarteratze politika eginen dute gutxitu fisiko, sentsorial eta psikikoei dagokienez; beharrezkoa duten laguntza espezializatua emanen diete, eta bereziki babestuko dituzte titulu horrek herritarrei ematen dizkien eskubideak (eskubide sozial eta ekonomikoak) gozatu ahal izan ditzaten.

Halaber, Konstituzioko 10. artikuluak aipatzen du ezen Konstituzioak aitortzen dituen oinarrizko eskubideei eta askatasunei dagozkien arauak interpretatzeko orduan, Giza Eskubideen Aldarrikapen Unibertsalari eta gai honetan Espainiak berretsiak dituen nazioarteko tratatu eta hitzarmenei begiratuko zaiela.

Azken puntu horri dagokionez, azpimarratu beharrekoa da gai hau garatzen duen nazioarteko araudia. Besteak beste, aipatzekoa da Ezgaitasunak dituzten Pertsonen Eskubideei buruzko Nazio Batuen Nazioarteko Konbentzioa, 2006ko abenduaren 13koa, gure herrian barne-zuzenbidea dena, zeinak babestu eta bermatu egiten baititu ezgaitasunen bat duten pertsonen eskubideak bizitzako arlo guztietan (hezkuntza, osasuna, lana, kultura, aisia, parte-hartze sozial eta ekonomikoa), eta irisgarritasuna azaltzen du arlo guztietara hedatzen den zeharkako elementu gisa.

Horregatik, garrantzi berezia hartzen du lanabes juridiko honen barruan, eta, horrela, aitortu egiten du irisgarritasunak duen garrantzia ingurune fisiko, sozial, ekonomiko eta kultural, osasun, hezkuntza, informazio eta komunikazioei dagokienez, halako moldez non ezgaitasunen bat duten pertsonek osoki erabili ahal izanen baitituzte giza eskubide eta funtsezko askatasun guztiak.

Nazioarteko arau horretako 2. artikuluak definitzen du komunikazio gisa ulertzen duguna (lengoaiak, testu-bistaratzea, braille-a, ukipen bidezko komunikazioa, makrotipoak, irisgarritasun errazeko multimedia-gailuak, idatzizko lengoaia, entzumen-sistemak, lengoaia sinplea, ahots digitalizatuaren bidezko bitartekoak eta bestelakoak, komunikazioa areagotzeko bitarteko eta formatuak, edo ordezko komunikazio-bitartekoak, informazioaren teknologia eta irisgarritasun errazeko komunikazioak barne), bai eta “arrazoizko egokitzapenak” (beharrezko eta egoki diren aldaketak eta egokitzapenak, zama neurrigabea edo behar ez bezalakoa ekartzen ez dutenak, eta kasu zehatz batean beharrezkoak direnean, ezgaitasunen bat duten pertsonei giza eskubide eta funtsezko askatasun guztien gozamena edo erabilera bermatzeko) eta ororentzako diseinua ere (produktu, ingurune, programa eta zerbitzuak diseinatzea, pertsona guztiek erabili ahal izateko modukoak, egokitzapenik edo diseinu espezializaturik behar gabe, ahal den neurrian), eta oinarrizko elementutzat jotzen ditu erabateko irisgarritasuna lortzeko eta, horrela, irisgarritasun unibertsala konbentzioaren printzipio orokorretako bat dela aitortzeko”.

Zioak: Foru lege proposamenaren testua hobetzen du.

35. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Zioen azalpenari gehiketa egiteko zuzenketa. Zioen azalpenari lerrokada bat gehitzea, honela hasten den lerrokadaren aurretik: “Halaber, lege proposamenaren xedea ere zabalduko da 1988ko Oztopoei buruzko Legean jasotzen ez diren alorretara...”

Gehitu beharreko testua:

“Irisgarritasun unibertsala, ororentzako diseinua, gizarteratzea (bizitza politikoan, ekonomikoan, kulturalean eta sozialean), aukera-berdintasuna, bizitza beregaina, elkarrizketa zibila, arrazoizko egokitzapenak, normalizazioa eta zeharkakotasuna, guztiak indarrez agertzen diren kontzeptu/printzipioak dira, nazioarteko ezgaitasun-politika berriei gehiago egokitzen zaien esanahia daukatenak, eta printzipio modernoagoak hartzen dituztenak, ezgaitasunen bat daukaten pertsonei buruzko ikusmolde berriari loturikoak.”

Zioak: Foru lege proposamenaren testua hobetzen du.

36. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Zioen azalpenari gehiketa egiteko zuzenketa. Zioen azalpenari lerrokada bat gehitzea, honela hasten den lerrokadaren aurretik: “Administrazioak edo organo eskudunak premiatzen dira foru legean xedatutakoa bete eta kontrola dezaten,...”.

Gehitu beharreko testua:

“Irisgarritasun unibertsalari eta ororentzako diseinuari buruzko foru lege honek oinarri gisa hartu beharko du Aukera Berdintasunari, Diskriminazio Ezari eta Irisgarritasun Unibertsalari buruzko Legea; horrenbestez, bigarren belaunaldiko araudi bat sortuko da, irisgarritasunari buruz lehenago zegoen araudiaren bitartez berdintasunaren oinarriak ipini ondoren, ezgaitasunen bat duten pertsonen berariazko beharrizanen konstantzia utzita, baina haien eskubideen etengabeko hobekuntza baterantz begira, esparruak eta gara daitezkeen harremanak zabalduz. Lotura bat ezarri beharko da, jadanik ezgaitasun zehatz batera mugatuta ez dagoen giza talde baten interesen eta oro har gizartearen hobekuntzaren artean, eta hori guztia, administrazio publikoek beraien herritarren ongizatearen bermatzaile diren aldetik beren buruari exijitu behar dizkieten interes eta betebeharrekin.”

Zioak: Foru lege proposamenaren testua hobetzen du.

37. ZUZENKETA

UPN, PSN eta NABAI

parlamentu-taldeek eta

CDN eta IUN-NEB

foru parlamentarien
elkarteek aurkeztua

Legearen titulua aldatzeko zuzenketa. Ordezpena egitea, halako moldez non “eta oztopo fisikoak eta zentzumenezkoak kentzeari” hitzen ordez “ororentzako diseinuari” ipiniko baita, eta beraz, legearen izenburua honela geratuko da:

“Irisgarritasun Unibertsalari eta Ororentzako Diseinuari buruzko Foru Lege proposamena”.

Zioak: Titulu berriak foru legearen espirituari egokituagoa dirudi.

